
ПРЕЗЕНТАЦИЯ



Ежелгі Қазақстан жеріндегі 
алғашқы қауымдық құрылыс 

мəденитінің кезеңдері



Тас дəуірі Қола дəуірі Темір дəуірі



Тас дəуірі. Ежелгі тас дəуірі адамзат тарихындағы ең маңызды 
кезеңдердің бірі. Бұл кезең адамның жерден бауырын көтеріп, 

екі қолдың еңбек əрекетіне бейімделуі іске асты. Мұның өзі 
алғашқы адам іспеттес тіршілік иелерінің күнкөріс үшін тас 

құралдарын жасауына мүмкіндік берді.
Қаратаудың алғашқы тұрғындары от жағып, оны сөндірмей 

ұстай білген. Олар аңдарды аулаумен, тамақ болатын 
өсімдіктерді жинаумен шұғылданған. Орталық Қазақстан 

жеріндегі қазбаларға қарағанда осы маңда орналасқан ежелгі 
адамдар еңбекке тас құралдарын кеңінен пайдаланған. Олар 

тастарды үшкірлеп, үлкен-үлкен қырғыштар, əр түрлі дөңгелек 
құралдар жасап, қажеттеріне жарата білген.



Қола дəуірі - адамзат қоғамындағы тарихи-мəдени кезең. Ол 
қола металлургиясының кең қанат жайып, еңбек құралдары 
мен қару-жарақ жасауға арналған негізгі материалға 
айналуымен сипатталады.  Бұл дəуірде Қазақстан даласын  
шығу тегі жағынан ұқсас, өзіндік мəдениеті бар тайпалар 
мекендеді. Қола дəуірінің тайпалары табиғат күштеріне 
табынған. Жерленген адамның басы батысқа немесе 
оңтүстік-батысқа қаратылып, қол-аяғын бүгіп жатқызған. Бұл 
жер-ана құшағына барған сəби қалпындағы адам түсінігін 
берген. Қола дəуірінде еңбек құралдырының жетілдірілуіне 
жəне шаруашылықтың дамуына байланысты азық-түлік 
молайып, артық қор құралды. Қоғамда біреулер байып, 
басқаның еңбегін пайдалануға мүмкіндік туды. Сондықтан 
тұтқындарды өлтірмей, оларды құлға айналдырды. Рулық 
ұжымдық меншіктің орнына жеке меншік орнап, еңбекті 
қанау пайда болды. Бұл мүлік теңсіздігінің шығуына алып 
келді.





Андронов мəдениеті. Археологиялық деректерге қарағанда, 
Андронов мəдениеті дəуірінде халық- тың басым көпшілігі 
отырықшылықта өмір сүрген. Өзендердің, көлдердің 
жағасындағы жайылымы мол жерлерге орналасқан 
патриархаттық отбасылардың үйлері мен үлкен жер төбелері 
болған. Олардың жанынан əр түрлі шаруашылық жайлар мен 
мал қамайтын орындар салынған. Өйткені, бұл кезде мал 
бағу кəсібі басымырақ еді. Тайпалар малшылық-егіншілікпен 
аралас шұғылданды. Адамдар металдан еңбек құралдарын, 
қарулар жəне сəндік заттар жасауды жақсы білген. Олар түбі 
шығыңқы балталар, сағасында ойығы бар пышақтар, балға, 
шоттар, найзалар мен жебелердің өзгеше ұштары, білезіктер, 
айналар, моншақтар жəне əр түрлі ілмешектер, егінді оратын 
орақ, пішенді шабатын шалғы сияқты құралдарды өздері 
жасап күнделікті тұрмыста кеңінен қолданды.







Беғазы - Дəндібай мəдениеті. Қақпақ тастардан тұрғызылған 
зəулім кесенелерімен, мəйітті бір қырынан, аяқ-қолын 
бауырына жинап, сонымен қатар шалқалатып жерлеу, олардың 
жандарына қару-жарақ, əшекей бұйымдар қою ғұрыптарымен 
ерекшеленеді. Қыш көзелердің пішіні, жасалу, өрнектелу 
өзгешелігімен де айрықшаланады. Беғазы - Дəндібай 
мəдениетінің кесенелері күрделі сəулет өнеріне жатады . Олар 
көбіне дөңгелек, төртбұрышты болып келеді. Ғимараттардың 
үсті қақпақ тастармен немесе жуан бөренелермен сатылы 
(пирамидалы) əдіспен жабылып, мəйіт ортадағы үлкен тас 
жəшіктерге жерленген. Қоныстар мен тұрақтардан табылған 
көзе ыдыстардың таяқшамен батыңқы сызылып салынған 
сыртқы өрнектері қарапайым, қиғаш, көлбей салынған шырша, 
тырнақ, шекілдеуік,  жарты ай бейнелі, мойны мен ернеуіне 
белдемшелер жапсырылған. Беғазы - Дəндібай мəдениеті 
жасаушы тайпалар да андрондықтар сияқты негізінен табиғат 
күштеріне (күн, от, су, т.б.) табынған. Сонымен қатар басты 
күнкөріс көзі есептелген жылқы, қой, түйе  сияқты жануарлар 
мен қасқыр, аю, т.б. жыртқыш аңдарды құрметтеп, оларға 
табыну ғұрыптары пайда болған.





Темір дəуірі — еңбек құралдары темірден жасалып, 
металлургияның таралуымен сипатталатын адамзат 
тарихындағы алғашқы қауым жəне ертедегі таптық 
дəуір. Темір дəуірінің мəдениетіне сол дəуірде 
Қазақстанды мекендеген көшпелі тайпалар – сақ-
савромат, ғұн-сармат, үйсін, қаңлылардың 
материалдық мəдениетінің, атап айтқанда, скиф-сақ 
аң стилінде жасалған өнер туындылары, қару-
жарақтары, тұрмыстық жəне діни-ғұрыптық 
бұйымдары, əсіресе, сақтар мəдениетінің 
қайталанбас бірегей ескірткіштері Есік, Шілікті, 
Берель, Бесшатыр, Тасмола т.б. обаларынан табылған 
артефактлер мен Жалаулыкөмбесі, Қарғалы көмбесі, 
Шілікті обасы, Берел, Покровка, Тарасу  
ескерткіштерінен табылған көне археологиялық 
алтындар қамтылады. 



Тасмола мəдениеті- Орталық жəне Солтүстік Қазақстан 
өлкелерінде ерте темір дəуірінде өркендеген. Тасмола 
кезеңінің ғұрыптық ескерткіштеріне жататын “мұртты 
обалар” жүздеп саналады. Ғылыми пайымдаулар бойынша 
күншығысқа тартылған ұзын тас тізбектері бар мұндай 
күрделі құрылыстар қайтыс болған беделді адамдардың 
рухымен қоштасу, еске алу салтанаты кезінде жасалатын 
болған. Орталық Қазақстанда  ашылған ерте темір дəуірі 
қоныстары ағынды су көздерінен жырақта, жазық дала 
деңгейінен биікте, тау беткейлерінің күнгей, яғни шығыс, 
оңт.-шығыс жақтарында орналасатыны байқалды. . Ертеден 
қалыптасқан дəстүрлі пікір Тасмола мəдениетін Иран тілдес 
тайпалармен байланыстырады, сонымен бірге, оны байырғы 
түркілерге жатқызатын көзқарастар бар. Еуразияның 
басқадай скиф-сақ мəдениеттерінде ұшыраспайтын ерекше 
ескерткіштер болып саналатын “мұртты обалар” семантик. 
тұрғыдан ортағасырлық түркілердің тас балбалдар қатары 
шығысқа тартылған ғұрыптық қоршауларына біршама ұқсас.




